
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লেখকের বক্তব্য।
৮৩



আমি কে ও তাঁহার কিরূপ বন্ধু! এলাহাবাদ হইতে সেই পূর্ব্বকথিত ডাক্তার বাবু আমাদিগের ডাক্তার বাবুর বিপক্ষে সাক্ষীপ্রদান করিলেন। ময়মনসিংহ হইতে সকলেই আসিল, উকীল বাবু আদালতে উপস্থিত হইলেন। বেঙ্গল গবর্ণমেণ্টের সেক্রেটরী এবং পূর্ব্বোক্ত প্রধান ইংরাজ ডাক্তার প্রভৃতি সকলেই আসিয়া কহিলেন, সমস্ত কাগজ জাল, একখানিও প্রকৃত নহে। হাইকোর্টে জুরির বিচারে পরিশেষে আমাদিগের ডাক্তার বাবুর বিচার হইল ও সেইস্থান হইতেই পূর্ব্ব-বর্ণিতদণ্ডে তিনি দণ্ডিত হইলেন।





তৃতীয় পরিচ্ছেদ।

 ছয় বৎসরের নিমিত্ত ডাক্তার বাবু কারারুদ্ধ হইলেন। ভাবিলাম, ছয় বৎসরের মধ্যে ডাক্তার বাবুর ভাবনা আর আমাদিগকে ভাবিতে হইবে না, বা অপর কাহাকেও তাঁহার দিকে লক্ষ্য রাখিয়া চলিতে হইবে না। কিন্তু আমি যে আশা করিয়াছিলাম, দেখিলাম, এক বৎসর গত হইতে না হইতেই তাহা ভস্মে পরিণত হইল।

 একদিবস সন্ধ্যার পূর্ব্বে আমি গরাণহাটার মােড়ে দাঁড়াইয়া অপর আর এক ব্যক্তির সহিত কথা কহিতেছি, এমন সময় একখানি দ্বিতীয় শ্রেণীর গাড়ির দিকে হঠাৎ আমার নয়ন আকৃষ্ট হইল। দেখিলাম, উহার ভিতর আমাদিগের

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৫৩টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

